
GOUVÈNÈ CUOMO ANONSE PLIZYÈ MILYON POU KORE AKTIVITE PECHÈ AK SPÒTIF 

 

Inisyativ NY Ouvri pou Pèch ak Chas (NY Open for Fishing and Hunting Inisyativ) Lanse Sezon Twit ak 

Somon 

 

Gouvènè Andrew M. Cuomo jodi a te selebre jounen ouvèti sezon twit ak somon epi te anonse nouvo 

bourad lajan nan bidjè Eta 2014-2015 lan pou ogmante aktivite pèch atravè eta a grasa aksè piblik nan 

sit pèch ak envestiman nan enfrastrikti enpòtan nan pwasonri eta a yo. Bourad lajan yo soutni Inisyativ 

NY Ouvri pou Pèch ak Chas la pou amelyore aktivite lwazi pou spòtif gason ak fanm ki nan eta ak sa ki 

pap viv nan eta a epi pou ogmante aktivite touris atravè eta a. Gouvènè a te ankouraje tou pechè pou yo 

achte lisans pèch yo sou sit entènèt http://licensecenter.ny.gov.  

 

“Sektè pèch la nan New York sipòte apeprè 17.000 dyòb epi pote plizyè santèn milyon dola touris,” te deklare 

Gouvènè Cuomo. “Modènizasyon enstalasyon, ouvèti nouvo aktivite lwazi, fasilitasyon pou fè lisans ak 

diminisyon frè, tout mete ansanm pou sipòte kokenn valè ekonomik aktivite sa yo pote nan tout eta a.” 

 

Delege State Department of Environmental Conservation, Joe Martens, te di konsa, “Yon lòt fwa ankò 

Gouvènè Cuomo montre angajman li pou kreye pil ak pakèt opòtinite pou pèch ak chas nan Eta New 

York. Amelyorasyon nan pwasonri eta a pral pèmèt DEC garanti kou dlo New York plen ak pwason pou 

pechè ka amize yo pandan n ap anbake nan jounen ouvèti a ak pandan tout sezon pèch la.” 

 

$4 Milyon pou Pwasonri Eta New York ak Efò Pèmanan pou Plen Kou Dlo NY ak Pwason 

 

Inisyativ NY Ouvri pou Pèch ak Chas Gouvènè Cuomo a gen bourad lajan nan Bidjè Eta 2014-2015 lan ak 

$4 milyon nan NY Works III pou rezoud pwoblèm reparasyon enfrastrikti enpòtan ki genyen nan rezo 

pwasonri eta a.  

 

Sa ki byen espesifik, DEC pral fè reparasyon nan pwasonri, tankou ranplasman chofo nan Chautauqua 

Hatchery nan rejyon Lwès New York ak Oneida Hatchery nan Mohawk Valley ak reparasyon basen elvaj 

(sikwi) nan plizyè pwasonri DEC. Reparasyon bilding ak pwojè amelyorasyon fè pati travay yo tou pou 

Caledonia Hatchery nan Finger Lakes ki pral selebre 150 lane egzistans li nan lane 2014 la. 

Anplis, DEC prevwa pou l achte 16 nouvo kamyon pou anpwasonman ak sistèm sipò lavi pwason ki 

esansyèl pou devèsman san danje pwason pou asnsemansman yo.  

 

NYS Department of Environmental Conservation (DEC) ap jere 12 pwasonri nan New York epi prevwa pou l 

anpwasonnen apeprè 2,3 milyon lonb fontèn ki gen gwosè pou kenbe, ak twit lanmè ak twit lakansyèl nan 

plis pase 309 lak ak letan, ak apeprè yon distans 2.900 mil wiso nan eta a pandan prentan sa. 

 

Pou jwenn lis tout dlo yo prevwa pou yo anpwasonen prentan sa, ale sou 

www.dec.ny.gov/outdoor/30465.html.  

 

Lisans Pèch Mwen Chè, Pwomosyon Pèch Gratis 

 

Epitou nan Bidjè Eta 2014-2015 nan genyen pi piti frè pou lisans pèch pou sèt jou, apati $31 rive $28 

dola pou moun ki pa rezidan ak $13 rive $12 pou rezidan; yon ogmantasyon nan kantite jou pèch ki 

otorize nan tout eta a soti uit rive 2; ak otorizasyon pou DEC ofri 10 jou pri pwomosyonèl pou lisans 

chas, pèch ak pòz pyèj. Pri redwi sa yo chita sou efò lane pase, kote te gen yon reyisit nan fè lisans pèch 

ak chas pi fasilman ak pi piti frè epi te rann lisans pèch valid pou yon lane apati dat acha a.  

 

$6 Milyon pou Jwenn Aksè nan Pèch ak Lòt Aktivite Lwazi 

 

Bidjè Eta 2014-2015 lan gen ladann $6 milyon pou 50 nouvo pwojè aksè ki konsènen 380.000 ak tè pou 

pèch, chas, randone nan montay, rame kano, obsèvasyon zwazo ak lòt fòm aktivite lwazi atravè eta a. 

Gwo majorite nouvo sit aksè sa yo pral founie nouvo aksè oubyen aksè amelyore nan posiblite pèch, ak 

nouvo pis pou sit pèch, platfòm pèch, mete bato nan dlo, siyalizasyon amelyore ak nouvo paking 

amelyore.  

 

Òf Kantite Lisans Avanti 

 

Anplis yon angajman Gouvènè Cuomo pran nan Diskou sou Eta Eta a mwa Janvye li a ki te prevwa Plak 

Imatrikilasyon Lisans Avanti gratis pou moun ki gen nouvo lisans pèch pou lavi, Bidjè Eta 2014-2015 lan 

otorize rabè sou Plak Avanti pou moun ki gen lisans pèch pou lavi deja ak aksè pou jwenn plak pou moun 

ki gen lisans pou yon lane. Pechè, alafwa moun ki gen nouvo lisans ak sa ki egziste déja pral kapab 

chwazi nan plak lisans ki gen sou yo twit, bas  reye ak dore jòn: http://licensecenter.ny.gov. 

 

Amelyorasyon nan Aksè nan Bato ak Pèch ap Fèt pou Kounye a 

 

DEC pou kounye a ap amelyore enstalasyon aksè nan bato sou Forge Pond nan Konte Suffolk, Mohawk 

River nan Konte Schenectady, Great Sacandaga Lake nan Konte Saratoga, ak Lower Saranac Lake nan 

Konte Franklin. Nouvo pwojè aksè kap fini nan lane 2014 la yo gen ladan yo yon nouvo espas pou mete 

bato sou dlo sou Round Lake nan Konte Saratoga ak enstalasyon yon kè pou pèch sou Green Lake nan 

Konte Greene. Eta a envesti plis pase $2.8 milyon nan amelyorasyon espas pou mete bato nan dlo sou 3 

dènye ane ki sot pase yo. 

Lòt Amelyorasyon nan Aktivite Spòtif Gason ak Fanm 

 

Pou sipòte aktivite spòtif gason ak fanm, lòt siksè ki anrejistre se: 

• Otorizasyon chas ak flèch, alesepsyon sou Konte Long Island ak Westchester, pou chasè ki gen 

14 lane oubyen plis pou ti je, ak pou gwo je pandan sezon zamafe ak pandan pòsyon nan sezon 

chas ak flèch la;  

• Lansman Empire Passport Lifetime, ki ofri vizitè nan Pak Eta yo opsyon pou yo peye yon frè 

yon sèl fwa pou fè esperyans tout sa Pak Eta New York gen pou ofri pandan tout lavi yo;  

• Lansman nouvo Lisans Adventure pou moun ki gen lisans avi chas, pèch ak pòz pyèj ansanm ak 

sètifika Parks’ Lifetime Empire Passport and NY Safe Boating, kote yon moun ka mete tou lisans 

papye li sou yon sèl dokiman kap gen sou li imaj tankou: yon sèf ak pwason pou moun ki gen 

pèmi spòtif avi; yon flèch pou chas ak ak; yon pat bobcat pou aktivite mete pyèj; yon kòn poud 

pou chajman nan bouch; yon mouyaj pou yon sètifika sekirite bato; ak yon fèy erab pou Lifetime 

Empire Passports.  

• Gen aksè pou jwenn lisans espò pi fasilman nan http://licensecenter.ny.gov/ pou achte pi vit 

ak enprime lisans pèch sou entènèt apati òdinatè lakay ou. Moun ki gen lisans ka kòmande tou 

nouvo Lisans Adventure ak plak Adventure nan nouvo pòtay entènèt la. 

